
 

 

ᐃᕐᖃᑐᐃᕕᒻᒥᒃ ᑐᓴᕐᑎᓯᒍᑏᑦ	
	
ᓇᐅᑦᓯᑐᕐᓂᐅᑉ ᐱᐅᓂᕐᐹᖓ 
ᐃᓄᓐᓃᑫᓐᓇᑎᑕᐅᓂᐅᑉ ᐱᐅᓂᕐᐹᖓ 
ᓴᐳᑦᔨᓯᒪᓂᐅᑉ ᐱᐅᓂᕐᐹᖓ	
	
ᐱᖁᔭᕐᑎᒍᑦ ᐱᓂᕐᓗᓯᒪᓂᐅᑉ ᓇᓗᓀᒃᑯᑕᖓ ᐃᕐᖃᑐᐃᕕᒻᒥᒃ ᑐᑭᑖᕈᓐᓇᑎᑦᓯᒍᓐᓇᑐᖅ ᐸᓯᑦᔭᐅᓂᕐᒥᒃ 
ᓄᐃᑕᐅᔪᖃᕐᓯᒪᓕᕐᐸᑦ, ᐊᑐᐃᓐᓇᕈᕐᑎᑕᐅᖁᔨᓯᒪᓂᕐᒧᑦ ᑐᑭᑖᕈᑎᐅᓚᐅᕐᑎᓇᒍ ᑐᓴᐅᒪᑎᑦᓯᒍᑎᑦᓴᓂᒃ 
ᑐᑭᑖᕈᓐᓇᓯᓂᕐᒧᑦ. ᑯᐯᒻᒥ ᑌᒣᑦᑐᓂᒃ ᑐᓴᕐᑎᓯᒍᑎᓕᐅᕐᓂᒥ ᑲᒪᒋᔭᓖᑦ ᓄᐃᑦᓯᓂᕐᒥᒃ ᐃᕐᖃᑐᐃᕕᒻᒧᑦ 
ᐱᓇᓱᑦᑎᓄᑦ ᑲᒪᔨᓄᑦ ᑐᕐᖃᑕᕐᕕᖓ ᑭᓇᓕᒫᒃᑯᑦ ᐊᑦᑕᓇᕐᑐᒦᑎᑕᐅᑦᑌᓕᓂᖏᓐᓄᑦ ᑯᐯᒻᒥ. ᑲᒪᔨ 
ᒪᓕᒐᖃᕐᑎᑕᐅᒍᑎᓕᓐᓂᒃ ᑎᓕᔭᐅᓲᖅ ᑐᓴᕐᑎᓯᒍᑎᓕᐅᕐᓯᒪᓂᕐᒥᒃ. 	

ᐃᕐᖃᑐᐃᕕᒻᒥᒃ ᑐᓴᕐᑎᓯᒍᑏᑦ ᑕᕝᕘᓈᕐᓗᐊᑑᕈᓐᓇᑐᑦ. ᑌᒣᑦᑎᓗᒍ, ᒪᓕᓚᖓᔪᖅ ᐃᕐᖃᑐᐃᔨᐅᑉ ᑐᑭᑖᕈᑎᒋᓚᖓᔭᖏᓐᓂᒃ. 
ᑕᒐ ᑐᕌᒐᖃᓚᕿᑦᓱᓂ ᑭᐅᒍᑎᐅᒋᐊᓕᒻᒥᒃ ᐊᐱᕐᓲᑎᖓᓂᒃ ᑕᕝᕙᓂ. 	

ᑲᒪᒋᔭᑦᓴᖃᕈᑏᑦ ᐊᑐᓂᑦ		

ᑎᓕᔭᐅᒪᐅᑎᖏᑦ ᐃᕐᖃᑐᐃᕕᒃᑯᓄᑦ ᐊᓃᕐᑎᑕᐅᔪᓂᒃ ᑲᒪᔩᑦ	

ᐃᕐᖃᑐᐃᕕᐅᑉ ᕿᓄᒍᑎᖃᕐᓂᖓᓄᑦ, ᐃᕐᖃᑐᐃᕕᒻᒧᑦ ᐱᓇᓱᑦᑏᑦ ᑲᒪᔩᑦ ᖃᐅᔨᓴᕐᓯᒪᓂᖃᕆᐊᓖᑦ ᑐᑭᑖᕈᑕᐅᖕᖏᓂᖓᓂ. 

ᑐᖕᖓᕕᒋᓗᒋᑦ ᑐᓴᐅᒪᔭᐅᒋᐊᓕᑦ ᓄᐃᑕᐅᔪᑦ, ᑲᒪᔨ ᐃᕐᖃᑐᐃᕕᒻᒧᑦ ᐱᓇᓱᑦᑎ ᓇᐅᑦᓯᑐᕐᑎᓗᒍ ᑐᕌᒐᖃᕐᓗᓂ 
ᐱᒍᓐᓇᓂᕐᓂᐅᕕᑦ ᑲᑦᓱᙰᓐᓂᓂᐅᕕᓪᓗ ᐃᓅᖃᑎᐅᒍᓐᓇᓯᑎᑦᓯᒐᓱᐊᕐᓂᒧᑦ ᓲᓱᑦᓴᓂᖃᕐᓗᑎᑦ ᐱᖁᔭᓂᒃ. 	

ᑲᒪᒋᔭᑦᓴᔭᑎᑦ	

ᐃᑲᔪᕐᓯᒪᓂᖃᕐᓃᑦ ᐱᓪᓚᕆᐅᕗᖅ ᑖᒃᑯᓇᓂ ᖃᓄᐃᓘᕈᓯᖏᓐᓃᓂᑦᑎᓂ ᐃᕐᖃᑐᐃᕕᑦᑎᒍᑦ. ᑕᒐ ᐃᒣᓘᖁᔭᐅᔪᑎᑦ: 	
 ᖃᐅᔨᒪᑎᑦᓯᓂᖅ ᑐᑭᒧᐊᑦᑎᓯᕕᖓᓂᒃ ᐃᕐᖃᑐᐃᕕᒃᑯᓄᑦ ᐱᓇᓱᑦᑏᑦ ᑲᑎᔨᓂᒃ ᖃᒻᒥᐅᒍᓐᓇᕕᓕᒫᖓᒍᑦ 

ᐊᓯᑦᔨᒍᑎᖏᓐᓂᒃ ᐊᓪᓚᑖᕐᕕᑯᑦ ᑐᕌᕈᑎᑎᓐᓂᒃ ᐅᖄᓚᐅᑎᓐᓂᐅᕕᓪᓗ;	
 ᑲᑎᔭᐅᒋᐊᖃᓕᕈᕕᑦ ᐁᑦᓯᐊᖃᑦᑕᓗᑎᑦ;	
 ᐃᑲᔪᕐᓯᒪᖃᑦᑕᓗᒍ ᐱᖁᔭᓕᕆᓂᑎᒍᑦ ᑲᒪᔩᑦ ᑭᐅᑦᓯᐊᓗᒋᑦ ᐊᐱᕐᓲᑎᖏᑦ ᑐᓴᐅᒪᔭᐅᒋᐊᓕᓐᓂᓗ ᑐᓴᐅᒪᑎᓗᒍ 

ᑐᑦᓯᕋᐅᑎᖏᓐᓂᒃ. ᐃᒣᒋᐊᖃᕐᐸᓗ, ᑎᓕᔨᓯᒪᓗᑎᑦ ᐃᓄᓐᓂᒃ ᐃᑲᔪᕐᓯᒍᓐᓇᑐᓂᒃ.   	

ᐃᑲᔪᕐᓯᒪᓂᓯ ᓈᒻᒪᖏᑐᐊᕐᐸᑦ, ᐱᖁᔭᓕᕆᓂᕐᒥ ᐱᓇᓱᑦᑎ ᐃᕐᖃᑐᐃᔨᒥᒃ ᑐᓴᕐᑎᓯᒍᑎᖃᕋᔭᕐᑐᖅ. 
ᐱᐅᓯᕐᓲᑎᑦᓯᐊᖃᕐᕕᖃᕆᐊᖃᕐᑐᑎᑦ ᓱᕐᖁᐃᓯᓯᒪᑎᑦᓯᒍᓐᓇᑐᒥᒃ ᓱᓕᑦᓯᐊᑑᓂᕐᓂᒃ; ᖃᓄᐃᑦᑐᓚᕆᐅᓂᕐᓂᐅᕕᑦ ᑌᒫᒃ 
ᑕᑯᓐᓇᑕᐅᑎᑦᓯᒥᔪᑎᑦ ᐃᕐᖃᑐᐃᔨᒧᑦ.		

	

ᐃᕐᖃᑐᐃᕕᒻᒥᒃ ᑐᓴᕐᑎᓯᒍᑏᑦ: ᓱᓇᐅᕙ? 		
ᐃᕐᖃᑐᐃᕕᒻᒥᒃ ᑐᓴᕐᑎᓯᒍᑏᑦ ᐃᕐᖃᑐᐃᔨᒥᒃ ᑐᓴᕐᑎᓯᒍᑎᐅᕗᑦ ᒪᑯᓂᖓ:		

•	ᓇᒻᒥᓂᖅ ᐃᓅᖃᑎᖃᕐᓂᓂᐅᕕᓪᓗ ᖃᓄᐃᑦᑐᒦᓐᓃᑦ;		

•	ᖃᓄᐃᑦᑐᒦᓐᓂᖃᕈᑏᑦ ᐸᓯᔭᑦᓴᐅᒍᑎᑎᓐᓅᓕᖓᔪᑦ; 	

•	ᐱᖁᔭᕐᑎᒍᑦ ᐱᓂᕐᓗᒍᑎᒋᖃᑦᑕᓯᒪᔭᑎᑦ; 	

•	ᐊᓂᑦᓴᐅᑎᒋᒍᓐᓇᑎᑕᐅᓂᕆᒍᓐᓇᑕᑎᑦ ᐃᓅᖃᑎᓂᓪᓗ ᐊᑦᑕᓇᕐᑐᒨᑦᑎᓯᑐᐃᓐᓇᕆᐊᖃᕐᓂᑎᑦ. 	

ᑖᑦᓱᒥᖓ ᐊᓪᓚᖁᑎᓕᐅᕐᓂᒧᑦ, ᐱᖁᔭᓕᕆᓂᕐᒥ ᐱᓇᓱᑦᑎ ᒪᑯᓂᖓ ᐊᑐᓕᕐᑎᓯᒋᐊᓕᒃ: 	

 ᑲᑎᔭᐅᖃᑦᑕᓗᑎᑦ ᑐᓴᐅᒪᔭᐅᒋᐊᓕᓐᓂᒃ ᑐᓴᐅᒪᑎᑦᓯᓂᕐᒧᑦ ᑐᑭᓯᒐᓱᐊᕐᓂᒧᑦ ᖃᓄᐃᑦᑐᒦᓐᓂᓂᐅᕕᑦ, 
ᖃᓄᐃᑦᑐᒦᓚᕿᕈᑎᑎᑦ ᐸᓯᔭᐅᒍᑎᑎᓪᓘᓃᑦ, ᖃᓄᐃᓘᒐᓱᐊᕈᑎᑎᑦ ᖃᓄᐃᓘᕈᑎᒋᓯᒪᓕᕐᑕᑎᓪᓗ 
ᑌᒣᑦᑐᓭᓐᓇᑰᑦᑌᓕᒋᐊᕐᓂᒧᑦ.	



 

 

 ᑭᖕᖒᒪᓇᕐᐸᑦ, ᑐᓴᐅᒪᖃᑎᒋᓗᒋᑦ ᐃᓄᐃᑦ ᐃᑲᔪᕐᓯᒍᓐᓇᑐᑦ ᓲᕐᓗ ᐊᑖᑕᒃᑰᑭᒃ, ᐱᖃᑏᑦ, ᖃᓂᑕᑎᓪᓘᓃᑦ 
ᓱᕐᖁᐃᓯᑎᑦᓯᓂᕐᒧᑦ ᑐᓴᐅᒪᔭᐅᒋᐊᓕᓐᓂᒃ ᐃᓚᖏᓐᓂᒃ ᐅᖃᐅᓯᑦᓴᖃᕐᕕᖃᕐᑎᓗᒋᑦ ᑕᒪᒃᑯᓄᖓᓕᖓᔪᓂᒃ;	

 ᖃᐅᔨᓴᕐᓗᒍ ᐊᓪᓚᖁᑎᖃᐅᑏᑦ ᐱᖁᔭᕐᑎᒍᑦ ᑐᑭᓯᒋᐊᕐᕕᒋᓗᒍ ᖃᐅᔨᓴᕐᑎ ᐊᓪᓚᖁᑎᓄᑦ;	
 ᑌᒣᒋᐊᖃᕐᐸᑦ, ᖃᐅᔨᓴᕈᓐᓇᑎᑦᓯᔨᖃᕐᓗᓂ ᑐᓴᐅᒪᔭᐅᒋᐊᓕᓐᓂᒃ ᖃᐅᔨᓴᕐᓂᒧᑦ ᐊᓪᓚᖁᑎᓂᒃ ᐱᓇᓱᕝᕕᓂ 

ᐊᓯᖏᓐᓂᒃ ᐱᓯᒪᔪᓂᒃ ᓲᕐᓗ ᐋᓐᓂᐊᕕᒻᒥᑦ ᐃᓱᐊᕐᓭᕕᒻᒥᓘᓐᓃᑦ;	
 ᐃᕐᖃᑐᐃᕕᒻᒥᒃ ᑐᓴᕐᑎᓯᒍᑏᑦ ᐃᕐᖃᑐᐃᔨᒨᕐᓗᒋᑦ.    	

ᑐᓴᕐᑎᓯᒍᑎᓃᑦᑐᑦ ᐅᖃᖃᑎᒌᒍᑎᐅᒍᓐᓇᑐᑦ ᐃᕐᖃᑐᐃᕕᒻᒥ ᐊᐅᓚᑕᐅᓂᖏᑦ ᐃᕐᖃᑐᐃᕕᑎᒍᑦ ᑭᓇᒃᑯᓕᒫᓄᑦ 
ᐅᒃᑯᐃᖔᕐᒪᑕ.		

ᐃᕐᖃᑐᐃᕕᒻᒥᒃ ᑐᓴᕐᑎᓯᒍᑏᑦ: ᓱᒧᑦ? 	
ᐃᕐᖃᑐᐃᔨ ᑐᑭᓯᑎᑕᐅᒋᐊᑦᓯᐊᕈᑎᖃᕆᐊᖃᕐᒪᑦ ᐱᖁᔭᓕᕆᓂᕐᒥ ᐱᓇᓱᑦᑎᒧᑦ ᑐᑭᓯᒪᑦᓯᐊᓂᕐᓴᐅᓚᖓᓂᕐᒧᑦ 
ᑐᑭᑖᕈᑎᖃᕐᓂᒧᑦ ᓈᒻᒪᓯᐊᕐᑐᓂᒃ. ᐱᓐᓀᓗᑕᖃᕐᓂᒥᒃ ᓂᑦᑕᑎᑦᓯᑐᐊᕈᕕᑦ, ᓇᐅᑦᓯᑐᕐᑕᐅᖁᔭᐅᒍᑎᒋᒍᓐᓇᕋᔭᕐᑕᑎᑦ 
ᐃᕐᖃᑐᐃᔨᒧᑦ ᐱᖁᔭᓕᕆᓂᕐᒥᓘᓐᓃᑦ ᐱᓇᓱᑦᑎᒧᑦ. ᐱᓪᓗᑯᒋᐊᓕᓕᕆᔩᑦ, ᐆᑦᑑᑎᒋᓗᒋᑦ ᐃᓱᒪᓕᕆᔩᑦ, ᐃᓱᒪᕐᓲᑎᓕᕆᔩᑦ, 
ᓄᓕᐊᕐᓂᒨᓕᖓᔪᓂᓪᓘᓃᑦ ᑐᑭᓯᐅᕆᔨ, ᐱᓇᓱᐊᕐᓂᖃᖁᔭᐅᒍᓐᓇᑐᑦ ᓇᓪᓕᐊ.		

	



 

 

ᐊᐱᕐᓲᑎᑦᓴᓖᒃ? 	
ᐃᕐᖃᑐᐃᕕᒃᑯᓄᑦ ᒪᓕᒐᖃᕐᑎᑕᐅᒍᑎᑎᓐᓄᑦ ᑲᒪᔩᑦ ᖃᐅᔨᒋᐊᕐᕕᒋᓗᒍ ᓄᓇᓕᒻᒥᓘᓐᓃᑦ ᑲᒪᔩᑦ. 

ᐊᐱᕐᓲᑎᑎᓐᓂᒃ ᑭᐅᒍᓐᓇᓚᖓᔪᖅ ᑐᑭᓯᑎᑦᓯᓗᓂᓗ ᖃᓄᐃᓘᕐᓂᐅᕆᐊᓕᓐᓂᒃ ᒪᓕᒐᖃᕐᑎᑕᐅᒍᑎᑎᓐᓄᑦ.  	

ᖃᕆᑕᐅᔭᕐᑎᒍᑦ ᑐᑭᓯᒋᐊᕐᑕᕕᖓ ᐃᓄᓕᒫᑦ ᐊᑦᑕᓇᕐᑌᓕᒪᓂᖏᑦᑕ ᑐᕐᖃᑕᕐᕕᐅᑉ  
ᑕᑯᓂᐊᕐᓗᒍ ᐅᕗᖓ:	

www.msp.gouv.qc.ca	

